
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի 597-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ
 

ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ


	1.Ֆինանսների նախարարություն
	14.03.2024թ.

	
	01/11-4/5248-2024

	1. Նախագծի վերաբերյալ առաջարկություններ և դիտողություններ չունի
	

	2.Պաշտպանության նախարարություն
	12.03.2024թ.

	
	ՊՆ/510/2626-2024

	1. Նախագծի վերաբերյալ առաջարկություններ և դիտողություններ  չունի 
	

	3. Տարածքային կառավարման և ենթակառուցվածքների  նախարարություն
	12.03.2024թ.

	
	ԳՍ/15.2/7910-2024

	1. Նախագծի վերաբերյալ առաջարկություններ և դիտողություններ չունի 
	

	4. Արդարադատության  նախարարություն
	 27.03.2024թ.

	
	//11903-2024

	 «Հայաստանի Հանրապետության կառավարության 2012 թվականի ապրիլի 26-ի 597-Ն որոշման մեջ  փոփոխություններ և  լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է Նախագծի 1-ին կետի 14-րդ ենթակետում հստակեցնել «ոչ պետական բուհերի ռեկտորներից ներկայացուցիչներ» կարգավորումը, քանի որ այդ կարգավորումից պարզ չի դառնում, թե խոսքը ինչ ներկայացուցիչների մասին է և արդյոք յուրաքանչյուր բուհ պետք է ունենա մեկ ներկայացուցիչ:
Միաժամանակ անհրաժեշտ է հստակեցնել նաև Նախագծի 1-ին կետի 15-րդ ենթակետում առկա «Հանձնաժողովի նիստերը կարող են անցկացվել էլեկտրոնային փոստի կամ կապի այլ միջոցների կիրառմամբ, ինչպես նաև հարցման կարգով» կարգավորումը, քանի որ այդ կարգավորումից պարզ չի դառնում, թե ինչպես և ինչ ընթացակարգով են հանձնաժողովի նիստերը անցկացվելու էլեկտրոնային փոստի կամ կապի այլ միջոցների կիրառմամբ, ինչպես նաև հարցման կարգով և ինչպես է այդ պարագայում ապահովվելու նիստի իրավազորությունը, կայացվելու որոշումներ և արձանագրվելու հանձնաժողովի նիստերը:






2.Անհրաժեշտ է վերանայել համապատասխանաբար Նախագծի 1-ին կետի 7-րդ ենթակետում և 8-րդ ենթակետի «բ» պարբերությունում առկա «դոկտեմբերի» և «բախատեսված» բառերը:


	






1.Ընդունվել է:









Նախագծի 1-ին կետի 15-րդ ենթակետին առնչվող դիտարկումն  ընդունվել է ի գիտություն:
Հանձնաժողովի նիստերը  էլեկտրոնային փոստի կամ կապի այլ միջոցների կիրառմամբ, ինչպես նաև հարցման կարգով  կազմակերպվելու պարագայում որոշումները կընդունվեն վերոնշյալ միջոցներով՝ ապահովելով  նիստերի իրավազորության համար սահմանված հանձնաժողովի անդամների կեսից ավելիի կողմ ձայների առկայություն /գրավոր քվեարկություն/, որն իր արտացոլումը կգտնի քարտուղարի կազմված համապատասխան արձանագրության մեջ /նիստերը նախաձեռնվում են հաձնաժողովի նախագահի կողմից/:

2. Ընդունվել է:

	5. Վարչապետի աշխատակազմի սոցիալական վարչություն
	2024-04-11

	
	02/11/13317-2024

	1. Նախագծի 1-ին կետի 1-ին ենթակետով Կառավարության 2012 թվականի ապրիլի 26-ի  N 597-Ն որոշմամբ հաստատված բարձրագույն ուսումնական հաստատություններ ընդունելության կարգի (այսուհետ՝ կարգ) նոր խմբագրությամբ շարադրվող 9-րդ կետում թվարկվում են ընդունելության քննությունների 3 տեսակ (միասնական և ներբուհական,  Տավուշի մարզում հանրակրթության պետական նոր չափորոշչի ներդրմամբ պայմանավորված փորձարարական միասնական, Արարատյան բակալավրիատի): Այդ կապակցությամբ հարկ է նկատի ունենալ, որ Տավուշի մարզում հանրակրթության պետական նոր չափորոշչի ներդրմամբ պայմանավորված փորձարարական միասնական քննությունները նույնպես միասնական քննություններ են, հետևաբար դրանք պետք է դիտարկվեն ընդհանուր միասնական քննությունների համատեքստում:
 
Բացի այդ, կարգի նոր խմբագրությամբ շարադրվող 9-րդ կետի՝ 
1) 2-րդ ենթակետում հասկանալի չէ 2023-2024 ուսումնական տարվա ներառումը, քանի որ այդ տարվա ընդունելության քննություններն արդեն իսկ ավարտված են: Ենթակետի շարադրանքն էլ հստակեցման կարիք ունի,
2) 3-րդ ենթակետում հիշատակված չեն Արարատյան բակալավրիատի ընդունելության քննությունների նախորդ ուսումնական տարեթվերը, որի հետևանքով կվերանա անցկացված քննությունների իրավական հիմքը: Նույն դիտարկումը վերաբերելի է նաև կարգում լրացվող 9.1-րդ կետին: 




2. Խնդրահարույց ենք համարում կարգում լրացվող 10.1-րդ կետը, որով նախատեսվող՝ հանրակրթության պետական նոր չափորոշիչը ներդրված հանրակրթական ուսումնական հաստատության 12-րդ դասարանի սովորողների համար և՛ միասնական, և՛ փորձարարական միասնական քննություններ հանձնելու պահանջը նրանց համար լրացուցիչ ծանրաբեռնվածություն կստեղծի: Բացի այդ, հասկանալի չէ, թե վերջիններս որքանով են ծանոթ փորձարարական միասնական քննությունների ձևաչափի պահանջներին և ինչպես կարող են դրանց համապատասխան կարճ ժամանակա-հատվածում պատրաստվել ընդունելության քննություններին:





3. Նախագծի 1-ին կետի 9-րդ ենթակետի «գ» պարբերությամբ կատարվող լրացումն ավելորդ է, քանի որ կարգի 51-րդ կետի առկա ձևակերպման մեջ բողոքարկման հանձնաժողովի որոշմամբ երրորդ փուլի միասնական քննությանը թույլատրելու միայն մեկ դեպք է նախատեսված:





4. Նախագծի 1-ին կետի 10-րդ ենթակետով կարգի 67-րդ կետը նոր խմբագրությամբ շարադրելու անհրաժեշտություն չկա: Ուղղակի պետք է հանվի կետի վերջին նախադասությունը:







5. Նախագծի 1-ին կետի 12-րդ ենթակետով կարգի 76-րդ կետում կատարվող լրացումը  հանրակրթության պետական նոր չափորոշիչը ներդրած հանրակրթական ուսումնական հաստատության շրջանավարտին այլ հավասար պայմանների դեպքում բուհ ընդունվելու արտոնություն է ընձեռում, ինչը կարող է դիտվել որպես խտրականություն հանրակրթության պետական նոր չափորոշիչը չներդրած հանրակրթական ուսումնական հաստատության շրջանավարտների նկատմամբ:

	1.Չի ընդունվել. 
Տավուշի մարզում հանրակրթության պետական նոր չափորոշչի ներդրմամբ պայմանավորված փորձարարական միասնական քննությունները դիտարկվում են ընդունելության քննության տեսակ, փորձնական են ներդրվում, որպես լրացուցիչ հնարավորություն, և դրանք այս փուլում, քանի դեռ ՀՀ հանրակրթական բոլոր ուսումնական հաստատություններում ներդրված չի նոր չափորոշիչը, առանձնացվել են որպես ընդունելության  քննությունների տեսակ:
1) Չի ընդունվել
Նախագծի 9-րդ կետի 2-րդ ենթակետում 2023-2024 ուսումնական տարվա ներառումը չի վերաբերում նշված տարվա ընդունելության քննություններն, ձևակերպված է 2023-2024 և հետագա 2024-2025, 2025-2026 ուսումնական տարիների ավարտական քննությունների տեսանկյունից՝ հաշվի առնելով   Տավուշի մարզում հանրակրթության պետական նոր չափորոշչի ներդրումը: Կարգավորման նպատակը հենց այս 2023-2024 ուսումնական տարվա ավարտից փորձնական ներդնել թեսթերի /առաջադրանքների/ նոր համակարգ (նոր ծրագրային նյութի վերջնարդյունքները գնահատելու համար), որի արդյունքները, որպես նաև ավարտական քննություններ, հիմք կհանդիսանան բուհ ընդունելության համար, արդեն 2026 թվականից հետո հանրակրթական բոլոր ուսումնական հաստատությունների շրջանավարտների համար կիրառելու ակնկալիքով: Իրականացվող բարեփոխումների համատեքստում նախատեսվում է փոխել նաև բուհեր ընդունելության սկզբունքները, և փորձնական այս հնարավորությունը, դրա արդյունքների վերլուծությունը թույլ կտան մշակել նոր մոտեցումներ: 
2) Ընդունվել է.
2. Ընդունվել է ի գիտություն.
Հանրակրթության պետական նոր չափորոշիչը ներդրված հաստատության 12-րդ դասարանի սովորողների համար միասնական և փորձարարական քննություններին մասնակցելու պահանջը սահմանվել է՝ անհավասար պայմանների հիմք չստեղծելու հիմնավորմամբ: Նաև կարևոր է հարցը դիտարկել ուսումնառության վերջնարդյունքները ամփոփելու և գնահատելու տեսանկյունից, որը սովորողների մոտ լրացուցիչ ծանրաբեռնվածություն չի առաջացնի՝ վերջիննների կողմից  քննության բովանդակության  ծավալի զգալի մասին արդեն իսկ տիրապետելու տեսանկյունից /ողջ ուսումնական տարվա ընթացքում սովորողների հետ տարվել են աշխատանքներ/: Այս ձևաչափով քննությունները կկազմակերպվեն ընդունելության հիմնական   փուլից հետո, հուլիս ամսվա ընթացքում: Ըստ էության, այն լրացուցիչ ևս մեկ հնարավորություն է քննություն հանձնելու և մրցույթին մասնակցելու առավել բարձր արդյունքով:

3. Ընդունվել է.







4.Չի ընդունվել 
Ընդունելության քննությունների գնահատման, մասնավորապես նվազագույն դրական գնահատականի արժեքի միասնական մոտեցում ցուցաբերելու նպատակով 67-րդ կետը շարադրվել է նոր խմբագրությամբ (նաև տարընկալումներից խուսափելու համար): Ըստ գործող կարգի /կետ 9/ և նաև նախագծով առանձնացվում են ընդունելության քննության տեսակներ՝ միասնական և ներբուհական, գործող 67-րդ կետով էլ առանձնացված, տարբեր էին միասնական և ներբուհական քննությունների համար դրական շեմերը (Միասնական քննություններում դրական են համարվում 7.5 և բարձր միավորները: Ներբուհական քննությունների համար դրական են համարվում ութ և բարձր միավորները), նոր խմբագրությամբ շարադրանքում ընդունելության քննությունների տեսակների տարանջատում չկա, դրական շեմը բոլորի համար նույնն է սահմանվում՝ 7.5 միավոր:


5. Ընդունվել է:



